
Za naviek

Tu sam se narodila
i svoje prve korake napravila.
Prvu kajkavsku reč nafčila
prvi put si koleno zgulila.

Tu mi je moja baba pokazala
kak drvenu motiku v ruke prijeti
Ka bum zanavek znala
kak v maju krumpereka okopati.

F mojem su me Kelemenu
f cierkvu prvi put tpeljali
de sam Isuseka vidla 
ruke v molitvu skupa dela.

Za babicom Oče naš ponavljala.

F Kelemenu sam i srce ostavila
dok sam se prvi put kušnula.
I tu bum
 pod mati zemljicu
dišla.





